[image: image1.png]@ D Konfliktradet




د ناروی د منځکړتوب خدمت
د ناروی د منځګړتوب خدمت په يوه غونډه کې څه کيږي؟
د ناروی د منځګړتوب او روغې جوړې خدمت جنايي او مدني قضيې اداره کوي۔
جنايي قضيې: يو جنايت چې پوليسو ته يې راپور وړاندې شوی وي، چېرته چې جنايتکار يو تصديق شوی جرم لري، دعوه ګر دغه قضيه د منځګړتوب خدمت لپاره مناسب ګڼلي وي او فريقينو د ملاقات سره توافق کړی وي۔
مدني قضيې: يو جنايت چې پوليسو ته يې راپور وړاندې شوی نه وي، دعوه ګر دغه قضيه له منځه وړې وي، يا د خلکو تر مابين په ځانګري معاملاتو کې جګړې او ټولو فريقېنو د يوځای کېدو سره توافق کړی وي۔
د منځګړتوب خدمت يوه غونډه، که جنايي وي او که مدني، د دواړه فريقېنو د اړتياويو، اندېښنو او هيلو پر بنسټ وي۔ يوځای کېدل داوطلبانه دي، او فريقېن د دغه غونډي څخه هر وخت لاس اخيستلی شي۔
له غونډې مخکې څه کيږي؟
منځګړی د فريقېنو سره اړيکې نيسي چې له غونډې څخه مخکې بحث وړاندې کړي تر څو مختلف اړتياوي روښانه کړي، فريقېن د غونډې لپاره چمتو کړي او د منځګړتوب د غونډې مهالويش جوړ کړي۔
که د فريقېنو عمرونه له 18 کالو ټيټ وي، والدېن يا قانوني سرپرست بايد د منځګړتوب په غونډه کې شوی قرارداد تاييد کړي۔ فريقېن کولی شي په يو قرارداد پرېکړه وکړي يا يې ونکړې۔

دغه قرارداد کې د تاديه په بڼه کې تاوان يا عوض، کار يا نورې بڼې هم شاملېدای شي۔ د منځګړتوب له غونډې څخه مخکې فريقېن بايد هغه محتويات فکر کې ونيسي چې هغوي غواړي په قرارداد کې يې شامل کړي۔

د غونډې په ترڅ کې څه کيږي؟

د منځګړو دندې
د منځګړو دنده فريقېنو ته، سره د هغوي ترمابيڼ د جګړې، د يوځای ناستې لپاره خوندي ځای وړاندې کول او د فريقېنو سره مرسته کول دي تر څو خپل تجربات بيان کړي۔ مخکې لدې چې فريقېن خپله شخړه له منځه يوسي، د منځګړتوب د خدمت منځګړی به د غونډي او د ګډونوالو د رول په اړه مالومات وړاندې کړي۔
هر يو قرارداد چې د اتبار وړ جوړ شي، د منځګړي لخوا بايد تاييد شوی وي۔ منځګړی حق او مسؤليت لري له يو قرارداد څخه انکار وکړي چې په فريقېنو کې يو ته تر نامناسبه کچې فايده ورکوي يا د پام وړ نورو لاملونو مناسب نه وي۔

منځګړی بې پلوه او محرميت ته ژمن وي۔

جنايي قضيې

په غونډه کې، ټول فريقېن د پېښې په اړه د خپل تجربو، خپل عکس العمل او احساساتو شريک کولو فرصت لري۔ دغه فريقېن – نه چې منځګړی –  د هر قرارداد د محتوياتو مسؤليت لري۔ ټول فريقېن وړانديزې کولی شي چې په قرارداد کې بايد څه شامل وي۔ فريقېن يو ليکل شوی قرارداد لاسليک کوي۔ که د يو فريق عمر له 18 کالو څخه ټيټ وي، والدېن يا يو قانوني استازی بايد هم لاسليک وکړي۔
که په دغه قرارداد کې تعقبي موده شامل وي، د فسخ کولو لپاره دوه اونۍ وخت وي چې فريقېن پکې کولی شي خپل ذهن بدل کړي۔
مدني قضيې

په غونډه کې، ټول فريقېن د پېښې په اړه د خپل تجربو، خپل عکس العمل او احساساتو شريک کولو فرصت هم لري۔ دا اړتيا شتون نلري چې دغه قرارداد په ليکلې بڼه کې وي، خو دا يو ښه نظر دی چې يو ليکل شوی قرارداد ترسره شي چې هغه څه پکې وليکل شې چې فريقېنو پرې موافقت کړی۔

که فريقېن غواړي، هغوي د فسخ کولو په يوه نېټه موافقت کولی شي، تر څو هغوي امکان ولري له قرارداد څخه ووځي۔ که د يو فريق عمر له 18 کالو څخه ټيټ وي، والدېن يا يو قانوني استازی بايد هم لاسليک وکړي۔
يو قرارداد په ليکلې بڼه کې ترسره کول د منځګړتوب او روغې جوړې خدمت توانوي تر څو دغه قضيه تعقيب کړې۔ 
له غونډې څخه وروستو څه کيږې؟
جنايي قضيې

د منځګړتوب خدمت اداري څانګه به د قرارداد يو نقل دعوا ګر ته واستوي۔ کله چې په قرارداد کې يوه ورستۍ نېټه شامل وي، شکايت کوونکی بايد د منځګړتوب خدمت ته دغه سر ته رسولو خبر ورکړي۔ دغه قضيه قرارداد سر ته رسېدلو سره تړل کيږي۔
دعوا ګر هم پايلې ترلاسه کوي۔ که د قرارداد څخه سرغړونه شوې وي، پوليس دغه قضيه بيا پرانستلی شي او د بلې ډلې اقدامات اورېدلو له لارې ارزونه کولی شي۔
هغه جنايي قضيې چې د منځګړتوب د خدمت له لارې حل شي د پوليسو د ريکارډ په اقتباسونو کې نه ليکل کيږې خو د پوليسو د ښه چلند په سند کې به د دوه کالو لپاره شامليږي۔ له دغه ريکارډ څخه ليکل دوه کاله وروسته حذف کيږې، په دې شرط چې په دغه دوه کاله کې دننه يو نوی د جزا وړ جنايت ترسره شوی نه وي۔
مدني قضيې

کله چې په قرارداد کې يوه ورستۍ نېټه شامل وي، شکايت کوونکی بايد د منځګړتوب خدمت ته د دغه سر ته رسېدو خبر ورکړي۔ د قرارداد پوره کېدو سره دغه قضيه تړل کيږې۔ د منځګړتوب خدمت به له فريقېنو څخه پوښتنه وکړي ايا هغوي د منځګړتوب يوه نوې پروسه غواړي کله چې قرارداد سر ته رسول شوی نه وي۔

